
 Rezyume

Ma'lumki, oshqozon saratoni oshqozon shilliq qavatining epiteliya to'qimalarining xavfli o'smasi

hisoblanadi. Oshqozon saratoni eng keng tarqalgan onkologik kasalliklardan biridir. U 

oshqozonning istalgan qismida rivojlanishi va boshqa organlarga, ayniqsa qizilo'ngach, o'pka va 

jigarga tarqalishi mumkin. Hisob-kitoblarga ko'ra, bu kasallik har yili dunyo bo'ylab 900 000 ga 

yaqin odamni o'ldiradi. Oshqozon saratoni dunyodagi eng keng tarqalgan saraton kasalligi (7%) va 

saraton kasalligidan o'lim sabablari orasida uchinchi (9%). Statistikaga ko'ra, bemorlarning atigi 29 

foizi tuzalib ketadi. Oshqozon saratoni erkaklarda ko'proq uchraydi. Ushbu maqolada, oshqozon 

saratonini tashxislash murakkab bo'lgan turlarining molekulyar genetikasi haqida fikr va 

mulohazalar qilinadi. 

Kalit so'zlar: Oshqozon saratoni, tashxislash, alomatlari, molekulyar genetikasi, bosqichlari, 

davolash. 

 Резюме

Известно, что рак желудка представляет собой злокачественную опухоль

эпителиальной ткани слизистой оболочки желудка. Рак желудка – одно из самых 

распространенных онкологических заболеваний. Он может развиться в любом месте 

желудка и распространиться на другие органы, особенно на пищевод, легкие и печень. По 

оценкам, ежегодно от этой болезни умирает около 900 000 человек во всем мире. Рак 

желудка является наиболее распространенным видом рака в мире (7%) и третьей ведущей 

причиной смерти от рака (9%). По статистике, только 29% больных выздоравливают. Рак 

желудка чаще встречается у мужчин. В данной статье рассматривается молекулярная 

генетика труднодиагностируемых типов рака желудка. 

Ключевые слова: Рак желудка, диагностика, симптомы, молекулярная генетика, стадии, 

лечение. 

 Resume

It is known that gastric cancer is a malignant tumor of the epithelial tissue of the gastric mucosa.

Stomach cancer is one of the most common cancers. It can develop anywhere in the stomach and spread 

to other organs, especially the esophagus, lungs, and liver. It is estimated that about 900,000 people 

worldwide die each year from this disease. Stomach cancer is the most common cancer in the world (7%) 

and the third leading cause of cancer death (9%). According to statistics, only 29% of patients recover. 

Stomach cancer is more common in men. This article discusses the molecular genetics of difficult-to-

diagnose types of gastric cancer. 

Key words: Gastric cancer, diagnosis, symptoms, molecular genetics, stages, treatment. 

Dolzarbligi 

 urunkali    reflyuksli    gastritga    olib    keladigan    duodenogastral     reflyuks,     oshqozon    saratoni

   rivojlanishining muhim omili sifatida ta'kidlangan. Xususan, oshqozon saratoni xavfi oshqozon 

operatsiyasidan 5-10 yil o'tgach, ayniqsa, reflyuks rivojlanishiga hissa qo'shadigan Bilrot II ning 

Hoffmeister-Finsterre modifikatsiyasida rezektsiya qilinganidan keyin ortadi. Xususan, Toshkent viloyat 

filiali qoshidagi Respublika ixtisoslashtirilgan onkologiya va radiokologiya ilmiy-amaliy tibbiyot markazida 

so‘nggi 20 yil davomida o‘zining miqdori va tarkibi bo‘yicha noyob bo‘lgan 50 mingdan ortiq turdagi 

oshqozon saratonining patomorfologik kolleksiyasi mavjud. Yig'ilgan namunalarning ba'zilari o'z vaqtida 

tashxis qo'yilishi mumkin bo'lgan yengil o'smalardir, boshqalari esa turli sabablarga ko'ra tashxis qo'yish 

qiyin. 
Masalan, oshqozon saratonida (OS) g‘arb va sharq millatlari orasida xavfli o'smalar turlarining uchrashi 

bo‘yicha tafovut aniqlanadi. Yaponiya davlatida OS bir turi ko‘proq uchrasa, Yevropa davlatlarida ko‘proq boshqa 

bir turi uchraydi. Tamaddunlar chegarasida joylashgan bizning ko‘p millatli diyorimizda tashxislash qiyinroq 

bo‘lgan oshqozon saratonining gistologik turlari nisbatan ko‘proq uchraydi. Fikrimizcha ayrim namunalar va 

aynan shu tashxislash murakkab bulgan xolatlar Gʻarbda ham, Sharqda ham uchramaydigan turlari ko‘rinadi. 

Masalan, Yaponiyada bilan janubiy sharqiy Osiyo davlatlari va Yevropadagi erta darajadagi OSga bo‘lgan qarshlar 

tubdan farq qiladi, oqibatda davolash taktikalari ham xar hil. Oshqozon epiteliysidagi «displaziya» atamasi yapon 

olimlari tomonidan umuman ishlatilmaydi, yevropa olimlari esa rak «in situ» patologiyasini saraton deb qabul 

qilmaydilar [2]. Ularga alohida e'tibor qaratish, aniq pasportlarini yaratib, elektron kolleksiyasini yaratish, 

shubhasiz zamonaviy onkologiyaning dolzarb muammolaridan hisoblanadi. 

Ushbu usul (kolleksiya), nafaqat O‘zbekistonda, balki dunyo mamlakatlarida ham onkologiya sohasining 

bugungi kunda va kelajakda barqaror rivojlanishi uchun asos hisoblanadi. O‘zbekiston Respublikasi Sog‘liqni 

Saqlash Strategiyasida ham bunga alohida e'tibor qaratilgan. Bugungi raqamli iqtisodiyot talablariga ko‘ra bunday 

resursdan tijoratlashtirish maqsadlarida foydalanish uchun u axborot texnologiyalari vositasida raqamlashtirilgan, 

tavsiflangan, guruhlangan bo‘lishi lozim.  

Erta bosqichlarda oshqozon saratoni, qoida tariqasida, yaqqol ifodlanmaydigan klinik belgilar va nospetsifik 

alomatlarga ega (dispepsiya, ishtaha yo'qolishi) bo'ladi [3]. Kasallikning boshqa belgilari («kichik belgilar» 

sindromi deb ataladi) — asteniya, go'shtli ovqatlarni hush ko'rmaslik, kamqonlik, vazn yo'qotish, «oshqozonda 

noqulaylik» ko'pincha jarayonning tarqalgan shakllarida kuzatiladi [1].  

Zamonaviy dunyo, raqamli iqtisodiyot talablariga binoan, bunday resursdan klinik va tijorat maqsadlarida 

foydalanish uchun uni axborot texnologiyalaridan foydalangan holda raqamlashtirish, tavsiflash, guruhlash kerak 

va buni O‘zbekiston Respublikasi Prezidentining 2020 yil 25-noyabrdagi PQ-4899-sonli "Biotexnologiyani 

rivojlantirish va mamlakatning biologik xavfsizlik tizimini takomillashtirish bo‘yicha kompleks chora-tadbirlar 

to‘g‘risida"gi qaroriga asoslangan holda amalga oshirish lozim. 

Yuqoridagilardan kelib chiqqan holda, OS molekulyar-genetik identifikasiyalash muammosi onkologiya uchun 

nihoyatda muhimdir. Biroq, klassik usullardan foydalangan holda diagnoz qo‘yish ko‘pincha inson omili va 

texnologiyalarni yetishmasligi sababli xato va kamchiliklardan holi emas (4). Shunday qilib, OS asosida yotadigan 

molekulyar-genetik faktorlarni aniqlash, ularni nazorat qilish uchun qulay, tezkor va aniq tizim zarur bo‘lib, bu 

usul murakkab bemorlarni samarali tashxislash va davolashga kalit hisoblanadi [5].  

OS kanserogenezidagi molekulyar-genetik jarayonlar hilma xil bo‘lib, bu to‘g‘risida juda ma'lumotlar kam [6]. 

Jumladan, adabiyotlarda р53 oqsilining mutasiyasi, siklin Е ning ekspressiyasi, HER-2 genining amplifikasiyasi 

kabi ko‘rsatkichlar ko‘proq o‘tinqiragan darajalarda kuzatilishi keltirilgan. Boshqa tomondan, mikrosatelit 

nostabillik fenomeni (MSI) va Е-kadgerinningmutasiyasi yoki yo‘qolishi OS tashxislash murakkab bo‘lgan diffuz 

turlarini avvaldan aytish usuli bo‘lishi mumkin [7].  

Mikrosatellit nostabillik (MN) (MSI) s 

Inson DNKsi mikrosatellit bo‘lakchalari odam genomida yuqori darajada individual o‘zgarish (variasiya)lar 

keltirib chiqarishi tasdiqlangan. O‘sma xujayralaridagi mikrosatellit bo‘lakchalarning qayta-qayta (deletsiya yoki 

insersiya orqali) o‘zgarishi fanda «mikrosatellit nostabillik» (MN) deb nom olgan [8]. Tibbiyotda mikrosatellit 

markerlarning, mononukleotid (BAT26 i BAT25) va dinukleotid (D2S123, D5S346 i D17S250) bilan birgalikda 

standart paneli (Bethesda) qabul qilingan (9). Ushbu panel orqali, MNlarning uch pog‘onali: yuqori (MSI-H), past 

(MSI-L) va mikrosatellit stabillik (MSS) darajalari tafovutlanadi. Bethesd panelini OS fenotipiga qaratilganda- 

yuqori darajadagi MN 5 dan 50 % uchrashi tasdiqlangan (har hil etnik gurhlarda) (10). OSning mikrosatellit stabil 

yoki past darajadagi MN bor bemorlarda saraton oshqozon antral qismida joylashib, intestinal tipga oid bo‘lib, 

metastazlanish darajasi past bo‘lib, prognoz nuqtai nazaridan muqobil hisoblanadi [11].  

E-kadgerin (uvomorulin) transmembran glikoproteinlar qatoriga kirib, epitelial xujayralarni xujayralararo 

adgezivlik kontaklarini ta'minlab beradi. E-kadgerinni CDH1 geni kodlaydi. Ushbu gen mutasiyalari (CDH1) E-

kadgerin oqsilini ekspressiiyasini pasaytirib hujayralarao boglamlarni destabillaydi va OSningdiffuz tipini keltirib 

chikaradi. 25–40 % irsiy diffuz tipini OS E-kadgerin genining geterozigotligini yo‘qotishi hisoblanadi. Diffuz OS 

irsiyligini ajratib olib, CDH1 bilan assotsiasiyasini aniqlash, bir guruh olimlarni Xalqaro konsorsiumiga 

(International Gastric Cancer Linkage Consortium – IGCLC) asos soldi [9]. 

Xulosa 

Xulosa qilib aytganda, onkomorfologiyaning yutuqlarini belgilashning eng samarali va istiqbolli tizimi - bu 

tashxislash qiyin bo‘lgan o‘smalarni pasportlashtirish bo‘lib, bunda aniqlangan molekulyar markerlar yordamida 

asoslangan OS tavsifini olish usuli hisoblanadi. Bunday markerlar sifatida (izoferment markerlar) yoki DNK 

uchastkalari (DNK markerlari) ishlatilishi mumkin. Bugungi kunda dunyoda kolleksiya namunalarini genetik 

pasportlashtirish zamonaviy biologiya va biotexnologiyalarning seleksiyadagi dolzarb vazifalaridan biri deb 

hisoblanadi.  

